
ᑎᒥᐅᔪᑦ 
 
ᓄᓇᕗᒻᒥ ᓇᒻᒥᓂᖃᖅᑐᓄᑦ ᐊᑐᖅᑐᐊᖅᑎᑦᓯᔨᒃᑯᑦ ᑎᒥᖁᑎᖏᑦ ᐊᑐᖅᑐᐊᖅᑎᑦᓯᕙᑦᑐᑦ ᓄᓇᕗᒻᒥ 
ᓇᒻᒥᓂᖃᖅᑎᐅᔪᓄᑦ ᐱᕈᖅᐸᓪᓕᐊᒍᓐᓇᖁᓪᓗᒋᑦ ᐃᖅᑲᓇᐃᔮᑦᓴᖃᑦᓯᐊᕈᓐᓇᖁᓪᓗᒋᓪᓗ ᓄᓇᕗᒻᒥᐅᑦ. 
 
ᓄᓇᕗᒻᒥ ᓇᒻᒥᓂᖃᖅᑐᓄᑦ ᐊᑐᖅᑐᐊᖅᑎᑦᓯᔨᒃᑯᑦ ᑎᒥᖁᑎᖏᑕ ᐱᖁᔭᖓᓂ, ᑲᑎᒪᔩᑦ ᐃᓕᔭᐅᓯᒪᕙᑦᑐᑦ 
ᐊᕐᕌᒍᓄᑦ ᐱᖓᓱᓄᑦ ᒥᓂᔅᑕᓄᑦ (ᑲᒥᓯᓇ ᐊᐅᓚᑦᓯᔩᑦ ᑲᑎᒪᔨᖏᓐᓄᑦ) ᐊᑐᓕᖁᔨᔾᔪᑎᓕᐅᓚᐅᖅᑎᓪᓗᒍ 
ᒥᓂᔅᑕᖓᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ. 
  
 
 
ᑲᑎᒪᔨᑖᖅᑲᐅᑦ  
 
ᓈᓐᓯ ᖃᕆᑕᖅ ᓕᓐᑎᐅᓪ ᑭᒡᒐᖅᑐᐃᓚᐅᖅᓯᒪᔪᖅ ᓄᓇᕗᒻᒥᒃ ᒪᓕᒐᓕᐅᕐᕕᔾᔪᐊᒥ 1997-ᒥᒃ 2008-ᒧᑦ. ᒫᓐᓇ 
ᑐᑭᒧᐊᑦᑎᑦᓯᔨᐅᔪᖅ ᔭᐃᓐ ᒐᓚᔅᑯ ᐅᑭᐅᖅᑕᖅᑐᒥ ᐱᖃᑎᒌᑦ ᑎᒥᖁᑎᖏᓐᓄᑦ ᑲᔪᖏᖅᓴᐃᔨᐅᕙᑦᑐᓂ 
ᐅᑭᐅᖅᑕᖅᑐᒥᐅᑕᕐᓂᒃ ᐱᕙᓪᓕᐊᒍᑎᖃᕈᓐᓇᖁᓪᓗᒋᑦ ᐊᑐᐊᒐᓕᕆᓂᕐᒧᑦ ᐃᓱᒪᒋᔭᖃᕈᓐᓇᓂᕐᒧᑦ ᓇᒻᒥᓂᖅ 
ᓂᕈᐊᖅᓯᒪᔭᒥᓐᓂ. 
 
ᑖᓄᑦ ᕼᐊᕕᐅᔭᖅ ᖁᕐᓗᖅᑑᒥᒃ ᑭᒡᒐᖅᑐᐃᔨᐅᓚᐅᖅᓯᒪᔪᖅ ᒪᓕᒐᓕᐅᖅᑎᐅᓪᓗᓂ 1999-ᒥᒃ 2004-ᒧᑦ. 
ᑕᐃᑦᓱᒪᓂ ᒥᓂᔅᑕᐅᓚᐅᖅᓯᒪᔪᖅ ᐃᓕᖅᑯᓯᓕᕆᔨᒃᑯᓐᓄᑦ. ᐊᖏᔪᖅᑳᖑᓚᐅᖅᓯᒪᔪᖅ ᕿᑎᕐᒥᐅᑦ ᐃᓄᐃᑦ 
ᑲᑐᔾᔨᖃᑎᒌᖏᓐᓄᑦ 2005-ᒥᒃ 2008-ᒧᑦ. ᕼᐊᕕᐅᔭᖅ ᒫᓐᓇ ᓄᓇᓕᓐᓄᑦ ᑐᑦᑕᕐᕕᐅᔪᖅ Minerals and 
Metals Group-ᑯᓐᓄᑦ, ᓄᓇᕐᔪᐊᒥ ᐊᖏᓂᖅᐹᖑᖃᑕᐅᔪᑦ ᐅᔭᕋᕐᓂᐊᖅᑏᑦ ᓴᕕᕋᔭᑦᓴᓂᒃ 
ᓇᒻᒥᓂᖃᖅᑎᐅᓪᓗᑎᓪᓗ High Lake ᐊᒻᒪ Izok Lake ᐅᔭᕋᕐᓂᐊᕐᕕᑦᓴᓂᒃ ᕿᑎᕐᒥᐅᓂ. 
 
ᒫᒡ ᐃᑉ ᐃᑲᔪᖅᓯᒪᔪᖅ ᓇᒻᒥᓂᖃᖅᑎᐅᔪᓂᒃ ᑲᔪᓯᑦᓯᐊᖃᑦᑕᕈᓐᓇᖁᓪᓗᒋᑦ ᕿᑎᕐᒥᐅᓂ ᐊᕐᕌᒍᓂᒃ ᑕᓪᓕᒪᓂᒃ. 
ᐃᖅᑲᓇᐃᔭᖅᓯᒪᔪᖅ ᕿᑎᕐᒥᐅᑦ ᐱᕙᓪᓕᐊᔪᓕᕆᔨᒃᑯᑦ ᑲᑎᒪᔨᖏᓐᓄᑦ ᒫᓐᓇᐅᔪᕐᓗ ᐃᖅᑲᓇᐃᔭᖅᑐᓂ 
ᐊᐅᓚᑦᓯᔨᐅᓪᓗᓂ ᐊᑐᖅᑐᐊᖅᑎᑦᓯᔨᖏᓐᓄᑦ ᕿᑎᕐᒥᐅᑦ ᓄᓇᓕᓐᓂ ᓯᕗᓂᑦᓴᓕᕆᓂᕐᒧᑦ ᑎᒥᖁᑎᖏᓐᓄᑦ. 
ᐃᑉ ᐊᐅᓚᑦᓯᕙᒻᒥᔪᖅ ᓇᒻᒥᓂᖅ ᑮᓇᐅᔭᓕᕆᓂᕐᒧᑦ ᖃᐅᔨᒪᔨᑕᐅᓂᕐᒧᓪᓗ ᓇᒻᒥᓂᖁᑎᒥᓂᒃ. 
 
ᐅᐃᓐ ᓴᓚᒪᓐ ᐃᑲᔪᕐᓂᖃᖅᓯᒪᔪᖅ ᑮᓇᐅᔭᓕᐅᕈᑎᖃᕈᓐᓇᓂᕐᒧᑦ ᐱᕈᖅᐸᓪᓕᐊᑎᑦᓯᓂᕐᒧᑦ ᐃᖃᓗᑦᑑᑦᑎᐊᕐᒥ 
ᕿᑎᕐᒥᐅᓂᓗ 2005-ᒥᓂᑦ. ᐃᖅᑲᓇᐃᔭᖃᑦᑕᖅᓯᒪᔪᖅ ᑮᓇᐅᔭᓕᕆᓂᕐᒧᑦ ᐊᐅᓚᑦᓯᔨᐅᓪᓗᓂ ᕿᑎᕐᒥᐅᑦ 
ᑎᒥᖁᑎᖏᓐᓄᑦ ᓄᓇᕗᒻᒥ ᐸᕐᓇᐅᔩᑦ ᑲᑎᒪᔨᖏᓐᓄᑦ. ᓴᓚᒪᓐ ᒫᓐᓇ ᐊᐅᓚᑦᓯᔪᖅ ᓇᒻᒥᓂᖁᑎᒥᓂᒃ 
ᖃᐅᔨᒪᔨᑕᐅᓂᕐᒧᑦ ᐊᑐᐃᓐᓇᐅᑎᑦᓯᕙᑦᑐᑎᒃ ᑮᓇᐅᔭᓕᕆᓂᕐᒧᑦ, ᖃᕆᓴᐅᔭᓕᕆᓂᕐᒧᑦ ᓇᒻᒥᓂᖃᕐᓂᒧᓪᓗ 
ᐱᔨᑦᓯᕋᐅᑎᓂᒃ ᓄᓇᓕᓐᓂ ᒐᕙᒪᐅᔪᓄᑦ ᓇᒻᒥᓂᖃᖅᑎᐅᔪᓄᓪᓗ. 

